
GOUVÈNÈ CUOMO, DIRIJAN LEJISLATIF YO, AK NYRA ANONSE YON AKÒ POU KREYE KONSÈY RE-
ÒGANIZASYON NYRA POU FÈ CHANJMAN NAN NYRA 

 

Kontwòl Piblik pou yon Peryòd 3 Ane pou Amelyore Kous Cheval nan Eta New York 
 

Nouvo Konsèy la Pral Fè Rechèch Nasyonal pou Jwenn Komite Dirijan Egzekitif 

 

Jodi a, Gouvènè Andrew M. Cuomo, Dirijan Majorite Sena a, Dean Skelos, Pòtpawòl Asanble a, Sheldon 
Silver, an New York Racing Association (NYRA) te anonse yon akò pou kreye Konsèy Re-Òganizasyon 
NYRA ki pral mete NYRA anba kontwòl leta pou yon ti tan pou kapab fè refòm nan asosyasyon an, epitou 
pou kapab fè chanjman nan sipèvizyon ak jesyon kous cheval nan Eta New York. 
 

Gouvènè Cuomo di konsa, “Jan pwochen Belmont Stakes montre sa, endistri kous la se yon pati enpòtan 
nan kilti ak ekonomi Eta New York, kote li kreye anpil milyon dola nan revni touris ki sòti toupatou nan 
peyi a, epitou kote li sipòte anpil ak yon pakèt djòb. Avèk estrikti endistri jwèt aza a ki chanje isit la nan 
New York, eta a bezwen pran yon nouvo apwòch tou nan fason l ap jere ak gouvène kous la. Nouyòkè yo 
kapab sèten Konsèy Re-Òganizasyon NYRA pral pran desizyon nan enterè manm piblik la ki renmen kous 
cheval, kontribiyab ki sipòte li, ak cheval yo poukont yo, pou fè kous nan eta a nou vin pi fò, pi bon, ak pi 
amizan nan peyi a.” 
 

Dirijan Majorite Sena a, Dean Skelos, di konsa, “Konsèy Re-Òganizasyon NYRA pral mete anplas nouvo 
dirijan pou asire moun k ap parye yo ak kontribiyab yo jwenn yon tretman ki san patipri ak onèt. N ap 
kontinye travay ansanm avèk Gouvènè a ak NYRA pou Eta New York rete yon kay kòm premye eta pou 
kous cheval.” 
 

Pòtpawòl Asanble, Sheldon Silver, di konsa, “Endistri kous cheval New York sipòte anpil djòb ak ekonomi 
lokal toupatou nan eta a. Li enpòtan pou toujou gen onètete nan espò pou yo pa twonpe moun ki vini 
amize yo nan evènman sa yo oswa pou yo pa trete yo fason ki pa onèt. Lè nou travay ansanm avèk 
komite dirijan NYRA ak Gouvènè a, n ap asire kous la nan Eta New York ap kontinye yon motè ekonomik 
prensipal ak atraksyon touris moun toupatou nan peyi a apresye chak ane.” 
 

Prezidan Konsèy NYRA, Steven Duncker, di konsa, “Mwen vle fè konnen apresyasyon mwen pou 
Gouvènè a pou angajman li pou yon endistri kous cheval klas mondyal nan New York. Konsèy Re-

Òganizasyon NYRA ap ede asire kous nan New York gen yon bon avni estab nan moman endistri jwèt aza 
ak kous ap evolye. Mwen di manm ki Konsèy NYRA kounye a mèsi poutèt yo sipòte chanjman ki anonse 
jodi a, epi n ap travay ansanm pou asire yon tranzisyon san pwoblèm ak yon avni sèten pou kous la nan 
New York.”  
 

Manm Konsèy NYRA, John Hendrickson, di konsa, “Moun k ap parye yo, fanatik yo, piblik la ak 
gouvènman an merite konfyans nan kous yo. Solisyon sa a se yon premye etap ki nesesè. Mwen kontan 
poutèt kous la ap resevwa kounye a angajman serye nan Albany. Nou merite bat bravo pou Gouvènè 
Cuomo pou sipò vokal la pou kous la, epi poutèt li mete tout pati yo ansanm pou jwenn yon solisyon 
pozitif.” 
 

Barry Ostrager, prezidan New York Thoroughbred Breeders, di konsa “Se yon gwo soulajman pou elvè 
bon ras New York yo pou yo konnen Gouvènè a konfime angajman Eta a pou sipòte pwogram elvaj nan 
New York, epitou pou pwoteje ak ogmante kantite djòb ki te kreye deja nan endistri nou an ki relanse a.” 
 

Manm Konsèy NYRA ak Prezidan New York Thoroughbred Horsemen's Association, Rick Violette Jr. di 
konsa, said, “Jodi a, New York Racing Association te anonse re-konpozisyon Konsèy Administrasyon an. 
Nou kontan anpil poutèt nou gen yon Gouvènè ki te anonse l ap defann endistri nou an. Kavalye New 
York's Thoroughbred vle travay men-nan-men avèk nouvo Konsèy la ak biwo Gouvènè a pou asire nou 
gen yon endistri solid k ap kontinye bay pi bon kous lam nan peyi a.” 
 

Konsèy Re-Òganizasyon NYRA pral fòme avèk yon majorite direktè leta deziyen. Se Gouvènè a k ap 
lonmen yon Prezidan. Konsèy la ap anvigè pou 3 ane pou restriktire ak re-òganize NYRA, apre sa NYRA 
ap retounen anba kontwòl sektè prive majoritè a. Konsèy NYRA ap p ap egziste ankò kounye a. Konsèy 
Re-Òganizasyon NYRA ap anvigè lè yon yo deziyen yon majorite direktè piblik. Depi yo deziyen konsèy la, 
l ap fè yon rechèch nasyonal pou yon nouvo Direktè Jeneral ak yon Avoka Jeneral pou NYRA.  
 

Konsèy Re-Òganizasyon NYRA ap gen 17 direktè ladan. Gouvènè a ap deziyen sèt (7) ladan yo. Sena a ak 
Asanble a ap deziyen de (2) direktè yo chak, epi Konsèy Administrasyon NYRA ki la kounye a ap chwazi 
senk (5) direktè. Elvè yo ak Kavalye yo ap gen yon manm otomatik pou yo chak. Answit, yon Gouvènè ap 
lonmen yon prezidan k ap depannde apwobasyon Konsèy Administrasyon an. Konsèy administrasyon ki 
la kounye a gen 25 direktè, avèk 14 NYRA eli, ak 11 ofisyèl piblik yo deziyen.  
 

Akò a ap egzije pwojè-lwa toulède dirijan yo dakò pou aplike. 
 

NYRA se yon sosyete non-komèsyal ki responsab pou operasyon twa (3) pi gwo pis-kous nan New York: 
Aqueduct Racetrack ki nan South Ozone Park, Queens; Belmont Park ki nan Elmont, Long Island; ak 
Saratoga Race Course ki nan Saratoga Springs.  

